
К У Н Ҫ У Л Т У П И Н Ч Е Н 

К а ш н и ҫын пурнӑҫӗнчех халиччен мӗн тунине 
тишкерсе тухас, ӑна ҫамрӑк чухнехи куҫпа мар, 
хальхи ӑспуҫпа виҫсе хаклас тапхӑр ҫитет. Писа-
тельсем вара хӑйсем ку таранччен ҫырнине пухса 
пӗтӗмлетме, ҫырнисен пуххине хатӗрлеме тытӑ-
наҫҫӗ. Теприсем тата, ӗмӗр тӑршшӗпех канӑҫсӑр 
пулнисем, хӑйсен ӗҫӗсене тепӗр хут пӑхса тухса 
тӳрлетме пикенеҫҫӗ. Виҫҫӗмӗшӗсем, пурӑнса иртнӗ 
кунҫул тӳпинчен пӑхса, хӑйсен тӗп кӗнекине ҫыр-
ма пуҫлаҫҫӗ. 

Ухсай Яккӑвӗ маларах асӑннӑ писательсен 
юлашки ушкӑнне кӗрет пулӗ. У х с а й ӑ н халиччен 
мӗн ҫырнипе лӑпланса ларас, пӗр вырӑнта тапӑр-
татса тӑрас йӑла ҫук вара, вӑл яланах малалла, 
ҫитмен ҫӗрелле талпӑнать. Ю л а ш к и ҫулсенче те 
вӑл малтанхи пекех тухӑҫлӑ та ӑнӑҫлӑ ӗҫлерӗ, 
ҫӗнӗ произведенисем ҫырса кӑларчӗ. У н ӑ н «Ача 
чухнехи ҫӑлтӑрӑм» кӗнеки Мускавра вырӑсла пи-
четленсе тухрӗ, ӑна вулакансем пысӑк хак пачӗҫ. 
Ҫак кӗнекешӗн поэта РСФСР тата Чӑваш АССР 
государство лремийӗсене памалла турёҫ. РСФСР 
писателӗсен Союзӗн правленийӗн 1972 ҫулхи 
июньте Хусанта пулса иртнӗ ларӑвӗнче те Ухса-
й ӑ н асӑннӑ кӗнеки пирки тухса калакансем ӑна 
мухтаса калаҫрӗҫ. В. Дементьев критик ҫапла 
каларӗ: чӑваш халӑх поэчӗн Ухсайӑн «Ача чух
нехи ҫӑлтӑрӑм» трилогийӗн пуҫламӑшех эстетикӑ-
ри ҫӗнӗ пахалӑхсемпе палӑрса тӑрать, терӗ. РСФСР 
писателӗсен Союзӗн секретере С. Орлов та Ухсайӑн 
эпикӑллӑ произведенийӗсенчи революциллӗ тра-
дицисене палӑртса хӑварчӗ. 

К у кӗнеке виҫӗ поэмӑран тӑрать: унта «Ача 
чухнехи ҫӑлтӑрӑм», «Чапаевпа тӗл пулни», «Сил-
пири асамат кӗперӗ» поэмӑсем кӗнӗ. 



Виҫӗ поэми те ачалӑхпа ҫ ы х ӑ н н ӑ , ҫав нихҫан 
асран кайми тапхӑр картинисеычен пуҫланаҫҫӗ, 
поэт ҫуралнӑ тавралӑхпа, унти ҫутҫанталӑк иле-
мӗпе паллаштараҫҫӗ. Эпир кунта каллех Ухсай 
ҫутҫанталӑк ҫинчен питӗ хитре ҫырма пултарнин-
чен тӗлӗнетпӗр, асамлӑ йӗркесене вуласа киленет-
пӗр. Малтанхи йӗркесенчех вулакан вӗсене чан-
чан чӑваш поэчӗ ҫырнине туйса илет, хӑйӗн пӗ-
тӗм чунӗпе чӑваш ҫӗршывне, чӑваш тӗнчкне кӗрсе 
ӳкет. Силпи енчи илемлӗ тавралӑх куҫ умне тух-
са тӑрать, ҫурхи чечексен тутлӑ ш ӑ р ш и сарӑлнӑн, 
шӑнкӑр-шӑнкӑр ҫӑлкуҫсен сасси илтӗннӗн туйӑн-
са каять. 

Ухсай ӑста ҫырса кӑтартнӑ сӑнсем яланлӑха 
асра юлаҫҫӗ: у н ӑ н сӑввисенче хӗвел пин урипе 
ҫап-ҫамрӑк у л ӑ п пек утать, кӗлти-кӗлтипе ҫутӑ са-
палать, вӑл ҫивӗч хӑйранӑ пуртӑ пекех ҫап-ҫутӑ; 
пӗлӗтсем у ш к ӑ н ш у р ӑ сурӑх евӗр курӑнаҫҫӗ, ват 
тухтӑр иртнӗ пек хуллен-хуллен шӑваҫҫӗ; юхан-
шыв такам улӑхра пӑрахса хӑварнӑ хӗҫ пек ҫу-
талса выртать, ҫерем тӗве кӗҫҫи пекех ҫемҫе, ҫӗрле 
ҫаранта чӗртнӗ вучах капан пек ялкӑшса ҫунать— 
кашни ӳкерчӗк хӑйне евӗрлӗ. 

Поэт пире ҫуллахи ҫанталӑка ҫеҫ мар, хӗле те 
асра юлмалла ӳкерсе парать. А к ӑ , тӑман тапранса 
каять те у ш к ӑ н - у ш к ӑ н тилӗ ч у п н ӑ пек туйӑнать, 
хӗвелӗ кӗлпе ҫутатнӑ пилӗк пуслӑх п ӑ х ӑ р укҫа 
пек хӗп-хӗрлӗн курӑнать, ҫил асар-писер йӗке 
пекех ҫаврӑнма пуҫлать. Л ӑ п к ӑ хӗл кунӗнче й ӑ м -
ра турачӗсем пас тытнӑран пӗрене пекех пысӑк. 
П ӳ р т р и таракансем те пӗр йӗкӗр ывӑҫ сарӑ ылтӑн 
сапнӑ евӗр курӑнса каяҫҫӗ.. Кунашкал танлашта-
русем, метафорӑсем эпир кӗнекере тӑтӑшах, 
кашни йӗркерех тӗл пулатпӑр. К у ӗнтё Ухсай 
кашни япаларан чӑн-чӑн поэзи хӗлхемӗ ҫиҫтерме 
пултарни ҫинчен калать. 



К у н т и илемлӗ ҫутҫанталӑк ытамӗнче ача-пӑча, 
яш-кӗрӗм ӳссе ҫитӗнет, вӑй илет. Вӗсем ҫинчен, 
телейлӗ те асран кайми ҫав вӑхӑт ҫинчен Ухсай 
пӗтӗм чун-чӗрипе хавхаланса ҫырать, кашни ву-
лакан чӗринче ырӑ туйӑмсем вӑратать, тепӗр 
чухне ҫав вӑхӑт хӑвӑрт иртсе к а й н ӑ ш ӑ н тунсӑх та 
пусса илет. 

Ҫунатлӑ та хаваслӑ ачалӑх тапхӑрне ҫавнаш-
кал ӗнентерӳллӗ те хумханмаллӑ ҫырса х^ӑтартма 
чӑннипех пысӑк талант кирлӗ. Поэт питӗ тӗрӗс 
калать: 

Епле ытарайми илемлӗ эг, 
Ачалӑх... 
Паян та, халь те юлнӑ 
Манӑн асӑнмалӑх 
Инҫе выртма вучахӗн 
Тӗтӗмин шӑрши. 

Самани ҫӑмӑлах пулман та, анчах мён пулас-
си-курасси пӗтӗмпех малта, шухӑш-ӗмӗт ҫунатлӑ, 
хуйхи-суйхи те ача-пӑчана питех лекмен-ха. Пи -
рӗн чӗресене кӗрсе курасчӗ: унта мӗн чухлӗ 
ылтӑн та мерчен! — тет поэт. Ҫӗр ҫинчи хуртсем 
те ахах пек ялкӑшаҫҫӗ, вӗсене ачасем кокарда 
вырӑнне ҫӗлӗксем ҫине тирсе яраҫҫӗ. Пуҫра кӗсен, 
анчах вӑйӑра ҫӗнтерсе, «патшана» лараҫҫӗ. К ӑ -
вайт ҫутинче ҫӗтӗк сӑхман та патша тумӗ пек 
ҫиҫсе ҫунать. Юмах-халап тӗнчине путсан, ачасем 
ҫӑмахсӑр шӗвӗ яшкапа та лӑпланаҫҫӗ, юмахсенчи 
паттӑрсем евӗр хура тур утсемпе кастарса ҫӳреҫ-
ҫӗ. Вӗсене ҫӑтмах та кирлӗ мар — тӗнче илемлӗ, 
шухӑшсем аслӑ, ӗмӗтсем ҫунатлӑ. Хаваслӑ та те-
лейлӗ пулма, савӑнса-выляса ҫӳреме ачана нумаях 
та кирлӗ мар-мӗн: ача чун-чӗрине ӑнланни, лап
ка, та мирлӗ пурнӑҫпа пурӑнни ҫеҫ кирлӗ. К ӗ л 
ҫинче пӗҫернӗ ҫӗрулми, ҫӑмах я ш к и , ҫӑкӑр чӗлли, 
кӑшкар утипе ыхра-сухан, хӗлле тӑхӑнма кӗрӗкпе 



ҫӗлӗк, кӑштах теттесем, ашшӗ-амӑшӗ юратни пул-
сан, чӑваш ачи хӑйне телейлӗ, ҫынран катӑк мар 
тесе ш у т л а н ӑ . 

А н ч а х Ухсай ӳснӗ вӑхӑтра чӑваш ачисен ҫав-
сем те ҫителӗклӗ пулман, вӗсем йывӑр та пӑтра-
ш у л л ӑ саманара ӳссе ҫитӗннӗ. Йӗлме х у п п и вӗрет-
се, пӑртакҫӑ ҫӑнӑх хушса пӗҫернӗ ҫӑкӑр ҫинӗ, 
юман йӗкелӗ, ҫӑка к ӑ ч к и пуҫтарнӑ. Граждан вар-
си ҫулӗсенче Чӑваш ҫӗршывӗнче пурнӑҫ юхӑнса 
к а й н ӑ , выҫлӑх пуҫланнӑ. 

Ҫав вӑхӑт ҫинчен эпир «Силпири асамат кӗпе-
рё» поэмӑра акӑ мӗн вуласа пӗлетпӗр: яла Рашит 
пушкӑрт , ача ашшӗн ҫывӑх тусӗ, тайкаланса 
пырса кӗрет те халсӑрскер, ҫавӑнтах тӳнсе каять. 
У н ӑ н пӗтӗм ҫемйи выҫлӑхпа вилсе пӗтнӗ, хӑйне 
те вилесрен аран-аран чӗртеҫҫӗ. Чӑваш ялӗсенче 
те вилнисене чикме ҫын юлман, вӗсене шаршан-
ласа хураҫҫӗ. 

Чӑваш ялӗ ун чухне тӗшмӗшрен хӑтӑлса ҫи-
теймен-ха, ку вара ахаль те ҫитмен пурнӑҫа татах 
йывӑрлатать. Вилӗсене хӑратма ялта сӗрен иртте-
реҫҫӗ. Чӑвашсен ӗлӗкхи туррисем — йӗрӗхӗ, хӗрт-
сурчӗ, ийе карчӑк , вӗсемсӗр пуҫне юмӑҫ-тухатмӑ-
шӗ — пурте хӑйсем валли парне ыйтаҫҫӗ. «Мем-
ме ыйтать х ӑ й выҫӑ вӑхӑтра мӗнпур усал-тӗсел». 
А н ч а х пуринчен те хаяртараххи халӗ выҫлӑх, 
ӑна нимӗнпе те улталама ҫ у к : 

Пыра-<киле 
ҫӗнтер-чӗ пур турра 
усал тур)ри. 
Вӑл — выҫӑ хырӑм. 

Хресчен кашни кунах у я тухса пӑхать, ыраш 
пиҫсе ҫитессе ҫав тери кӗтет. Пӗтӗм ш а н ч ӑ к ҫӗнӗ 
тырӑ ҫинче, анчах вӑл пулса ҫитессе чылай кӗт-
мелле-ха. 



Ял у р л ӑ час-часах cap иртет. Ял халӑхӗ, мӗн 
кирлине урапасем ҫине тиесе, вӑрманалла тухса 
тарать те нӳхрепсенче пытанса ларать. Ачасен 
вӑййисем те саманине кура у л ш ӑ н н ӑ : вӗсем ытла-
рах вӑрҫӑлла-салтакла выляҫҫӗ, пуля-етре пуҫта-
раҫҫӗ, «хӗрлисемпе» «шуррисем» ҫине пайланса 
пӗр-пӗринпе ҫапӑҫаҫҫӗ. Пуканисем те вёсен cap 
шинеллӗ, хӗҫпе пӑшалӗ те пур иккен. Чухӑнсен 
ачисем ҫӗлӗк ҫине хӗрлӗ ҫӑлтӑр ҫакаҫҫӗ, ашшӗ-
амӑшӗ пекех Хӗрлӗ ҫара кӑмӑллаҫҫӗ. 

Пӗтӗм ял икке п а й л а н н ӑ : пӗр еиче пуянсем — 
вӗсем, выҫлӑхпа усӑ курса, тата ытларах пуяс-
ш ӑ н , ӗлӗкхине каялла тавӑрасшӑн. Х у р а халӑх 
вара Совет влаҫӗ, Ленин х ӑ й пулӑшасса шанать. 
А ч а Ленин ҫинчен учительница каласа панине 
пӗр сӑмах сиктермесӗр итлет. Учительница Чӗм-
пӗрте И. Я . Яковлев шкулӗнчен вӗренсе т у х н ӑ , 
унта вӑл Ленин ашшӗне те, у н ӑ н пиччӗшӗпе х ӑ й -
не те к у р н ӑ , вӗсем чӑваш шкулне тӑтӑшах пырса 
ҫӳренӗ. 

Х ы п а р : 
— Ку выҫлӑха ҫӗнтерект 
Зтем пур,— терӗ,— 
Халӑха хӗрхенекен 
ялтая яла кёрое 
ҫӳрет иккен 
хӑй Ленин, 
аслӑ Ленин, 
лирӗн Ленин. 

Учительница сӑмахӗсене итленӗ сакӑр ҫулхи 
ача шухӑшӗпе Мускава, Ленин патне вӗҫсе каять, 
унран пулӑшу ыйтма шутлать. Ленин чӑвашран 
килнӗ ачана Кремле илсе каять, х ӑ й патне кӗртсе 
тутлӑ чей ӗҫтерет, халӑх н у ш и ҫинчен ыйтса 
пӗлет: 



— Аван-и, ыльӑм,— 
терё вӑл мана, 
мана хул хушшинчен 
тытса уттарчё... 

Х а л ӑ х Ленина шанни , Совет влаҫӗ пулӑшасса 
кӗтни часах чӑнна тухать. Ялта обществӑллӑ сто-
ловӑй уҫаҫҫӗ, унта ч и малтан ачасене пухса ҫите-
реҫҫӗ, нумай ҫын вилӗмрен хӑтӑлса юлать. 

К у н т а Ухсай Чӑваш ҫӗршывӗнче чӑннипех 
пулса иртнӗ ӗҫсене ҫырса кӑтартнӑ. Чӑвашра выҫ-
л ӑ х алхаснӑ вӑхӑтра Мускав хули , Ленин х ӑ й 
пысӑк пулӑшу п а н ӑ , Совнарком ку тӗлӗшпе ятар-
ласа постановлени й ы ш ӑ н н ӑ , Мускав ҫыннисем 
хӑйсен паекӗнчен катса Чӑваш облаҫне апат-ҫимӗҫ 
тиесе я н ӑ . 

Ҫав вӑхӑтра пуянсем мӗн хӑтланаҫҫӗ-ха? Вӗсем 
ҫӗрлесенче, алӑкӗсене шӑлт-шалт питӗрсе, ял ҫине 
ш ӑ р ш и тухасран шикленсе, какай нимӗреҫҫӗ. Ҫав-
семех чухӑнсене кивҫенле ҫӑнӑх панӑшӑн ытлаш-
шипех каялла сӑптӑрса илеҫҫӗ. А к ӑ Чапаев ҫарне 
к а й н ӑ Палюк арӑмне — Евьен аппана Ҫӳҫмен Ек-
кимӗпе у н ӑ н хӳрешкисем епле асаплантараҫҫӗ: 

— Э-эх! — 
Вӑрларӑн ,ҫӑнӑх-и е ҫӳп? 

— Ы-х! 
К,илмест-и санӑя йӗрессӳ те? — 
тштрен те, 
кӑкӑртан та кӳп , те жӳп! 
пырса ҫапаҫҫӗ 
пур ухмах та сӳтӗк. 

Евьен аппа ӳкет те, 
ҫёр ҫинчен 
ӑна йӑтаҫҫӗ, 
танкӑлт уттараҫҫӗ. 



— Каллех тунатӑн-и? — 
ҫӑварӗнчен 
лӑч-лач параҫҫӗ те 
шӑлоем кагаҫҫӗ. 

Пуянсем Евьен аппа кӗлетнв хӑйсем ҫӑнӑх 
пырса хураҫҫӗ те вӑл вӑрӑ тесе сӑмах сараҫҫӗ, 
ҫапла майпа у н ӑ н у п ӑ ш к и ш ӗ н — П а л ю к ш ӑ н тавӑ-
раҫҫӗ. Х ӑ й ялта чухне Палюк пичче иуянсене 
хытах хӗстернӗ п у л н ӑ , чухӑнсемшӗн ҫирӗп т ӑ н ӑ . 
Граждан вӑрҫи пуҫлансан, Чапаев ҫарне х у т ш ӑ н -
н ӑ та ҫапӑҫура пуҫне х у н ӑ . 

Ҫапла, ача пӗчӗклех класс кӗрешӗвӗн историне 
кӗнекееем тӑрӑх кӑна мар, х ӑ й куҫӗпе курса вӗре-
нет, майӗпен чӑнлӑхпа тӗрӗслӗх кам енче иккенне 
ӑнкарма пуҫлать. Тепӗр поэт сӑмахӗсемпе кала-
сан, вӑл шуррисене мӗн ачаранах курайми пулса 
ӳснӗ. Граждан вӑрҫи паттӑрӗпе — Чапаевпа тӗл 
пулни ача асӗнче ӗмӗрлӗхе юлать, у н ӑ н ҫутӑ ca
nape у н ш ӑ н яланлӑха ы р ӑ тӗслӗх пулса тӑрать. 

Ухсай хӑйӗн геройӗсене час-часах ыттисемпе, 
тепӗр чухне вӗсене пачах хирӗҫле сӑнарсемпе 
танлаштарса кӑтартать, ҫапла контраст меслечӗпе 
усӑ курнӑран вёсен ы р ӑ пахалӑхӗсем тата у ҫ ҫ ӑ н -
рах курӑнаҫҫӗ. Малтан ял витӗр каялла чакакан 
шуррисем иртеҫҫӗ. Вӗсем хӑйсене мӗнле тытаҫҫӗ-
ха? Салтак эшкерӗ хӑраса тарни ачана кулӑшла 
курӑнать : 

Э-хе, кусем иккен! 
Эпир паллатпӑр. 
Хаваслӑ 
Тӳнкӗр-тӳнкӗр параппан 
Кӗрлевӗнче 
Вӗоем питех те паттӑр 
Ӑоанчӗҫ 
Пелвпей енне кунтан. 



Ҫиелтен пӑхма ҫеҫ хитре, чӗри хӑравҫӑ иккен 
кусен. Вӗсене Антанта лайӑх тумлантарнӑ, хӗҫпӑ-
шал та нумай панӑ, ятарласа вӗреннӗ генералсем-
пе офицерсем те ҫук мар вёсен, ҫапах та Чапаев-
ран вӗсем тармаллипех тараҫҫӗ. 

Пустав пшяель, 
Карттус ҫинче кокарда. 
Аллисвнче 
Шап-шурӑ перчетке. 
Офицерсем. 
Юпа ҫумне кӑкар та 
Тӗлле те лапчӑт 
Ун пек инкеке! 

Ҫак каппайчӑксем ялтан тухса кайсанах, хӗр-
лисем пырса кӗреҫҫӗ. Вӗсем ҫийӗн кӑвар ҫунатлӑ 
кайӑк ҫӳле кармашнӑ евӗр хӗрлӗ хӑмач вӗлкӗшет, 
ялав йӗс чӗлхеллӗ оркестр шавӗнче мӑнаҫлӑн 
ярӑнса иртет. Ҫар пуҫӗнче к ӑ й к ӑ р кайӑк евёр ко
мандир юланутпа пырать, ҫурӑмӗ хыҫӗнче тир 
бурка ҫилпе вӗҫсе ҫӗкленет. 

Канма ларнӑ салтаксене чӑваш ачисем тӑрӑ 
ҫӑл шывӗ тултарса параҫҫӗ. 

— Маттур! — тесе 
Ҫак ҫын -мана каларе 
Кӗтмен ҫӗртен 
Сасартӑк чӑвашла. 

Чапай ачасене кухньӑна илсе каять, Еӗсене 
тӑраниччен ҫитерме повара хушать. А ч а тав тӑ-
васшӑн,-анчах вырӑсла пӗлмест. В ӑ л Чапай хуша-
мат мӗне пӗлтернине ӑнланма тӑрӑшать, х ӑ й ӑсӗ-
пе ҫапла шутлать : 

Апла иккен, 
Чапран Чапаев тенӗ. 
Чӑнах та 
Тӗрӗе ячӗ чӑвашла. 



Ухсай поэзийӗ халӑхпа, у н ӑ н шухӑш-кӑмӑлӗ-
пе уйрӑлми тачӑ ҫ ы х ӑ н н ӑ , ҫакӑнта у н ӑ н вӑйӗ тата 
чӑнлӑхӗ. В ӑ л х а л ӑ х ш ӑ н чунне пама хатӗр сын-
сене мухтать, мӗнпур ҫынна ҫак енчен пӑхса хак-
лать. Х а л ӑ х п а пӗрле пурӑнакан, халӑхран нихҫан 
та уйрӑлман ҫынсем у н щ ӑ н ч и илемлисем те мат-
туррисем пулаҫҫӗ. Чапаев пек геройсем шӑпах 
ӗнтӗ ҫавӑн пек ҫынсем, Чапаев ы р ӑ та паттӑр ҫын 
пулни ача пек таса чуна та паллӑ. 

Революципе граждан вӑрҫин вутлӑ-ҫулӑмлӑ 
ҫулёсем т ӑ р ӑ х ҫӗнтерӳллӗн утса т у х н ӑ халӑхсем-
ш ӗ н , ҫав шутра чӑвашсемшӗн те тинех анлӑ та 
ҫутӑ малашлӑх уҫӑлать. Халӗ ӗнтӗ ашшӗ-амӑшӗ 
тахҫантанпа ӗмӗтленни, пӗтӗм тӑван-хурӑнташ 
шутлани пурнӑҫа кӗме пултарать: ачана вӗрен-
мешкӗн ҫул у ҫ ӑ , вӑл тӑван х а л ӑ х ш ӑ н усӑллӑ, ва
рение ҫын пулать. 

Темӗнле йывӑр самантра та ачана ҫутӑ ӗмӗт 
чӗнсе тӑрать, совет саманинче ҫак вӗренес ӗмӗт 
ч ӑ н пуласса вӑл ҫирӗп ӗненет. А ш ш ӗ те ӑна вӗ-
ренме ярасси ҫинчен калать: 

Ачам, «у пулӑн 
ӑмӑрт пек хитре, 
вёренӳре 
ияҫе вӗҫме ҫунатлӑ. 
Килтен ӑсанӑн 
эсӗ Чӗмпӗре, 
унта та ҫӳрӗн 
пӗкӗнми жӑватлӑ. 

Чӑваш ачисен ш ӑ п и ҫӗнӗ саманара * ӑ н а х та 
телейлӗ пулать, вӗсем Совет влаҫӗ п а н ӑ тивлетпе 
Чӗмпӗрти чӑваш шкулӗнче ҫеҫ мар, Мускавра 
тата ытти хуласенче вӗренсе тухаҫҫӗ. Вӗсенчен 
ученӑйсем, инженерсем, искусствӑпа литература 
ҫыннисем, ытти специалистсем ӳссе ҫитӗнеҫҫӗ. 



«Ача чухнехи ҫӑлтӑрӑм» кӗнекене кӗнӗ произ-
веденисем — автобиографиллӗ поэмӑсем, вӗсенче 
поэтӑн хӑйӗн пурнӑҫӗпе ҫ ы х ӑ н н ӑ нумай вырӑнсе-
не тупма пулать. Поэт хӑйне мӗн ачаран пӑхса 
ӳстернӗ тӑван Силпи тавралӑхне, к у н т и ӗҫчен те 
ы р ӑ кӑмӑллӑ халӑха, чӑваш йӑли-йӗркине/ мух-
таса юрлать, вӗсене хӑйӗн поэзийӗн сӑпки вырӑн-
не хурса хаклать. Х ӑ й ӗ н таланчӗ ӗҫчен халӑх х у ш -
шинче ӳссе ҫӗкленнине, ӑна х а л ӑ х шухӑш^кӑмӑлӗ 
витӗрех ҫапнине, хӑйӗн сӑвви-юрри ӗҫри тарпа 
исленнине палӑртса, поэт ҫапла ҫырать: 

Юратрӑм камӑн 
Силпири тӑва, 
ӑна чӑваш юррин 
Олимпе терӗм, 
куҫҫуль таварӗ 
витнӗ хам сӑвва 
Силпин шур чуллӑ 
ҫӑлӗнче чӳхерӗм. 

Чӑваш сӑвви-юрри акӑш-макӑщ хитре кермен-
сенче мар, ҫӗр ӗҫлекенсем хушшинче , вёсен кул-
ленхи ӗҫӗпе кӗрешӗвӗнче ҫурални ҫинчен каласа, 
поэт ҫакна та палӑртса хӑварать: 

Хура мӑянлӑ 
ҫӑкӑр йӳҫҫинче 
ҫуралчӗ манӑн та 
туссен телейӗ. 

Ҫак кӗнекене кӗнӗ поэмӑсене эпир итоглӑ про-
изведенисем тенӗччӗ, вӗсене Ухсай пултарулӑхӗн 
хальхи тапхӑрӗн ҫӗнӗ ҫитӗнӗвӗ тесе хакланӑччӗ. 
К у поэмӑсенче Чӑваш ҫӗршывӗпе у н ӑ н ҫыннисене 
ч у ^ п а ӑнланса, чунпа юратса ҫырса кӑтартнӑ. 
Поэт халӑхпа ҫывӑх пулнине палӑртма тепӗр 
чухне критиксем ҫапла ҫыраҫҫӗ: к у е тепӗр про-



изведенире вырӑнти наци сӑн-сӑпачӗ, хӑйевӗрлехӗ 
вӑйлӑ сисӗнет, теҫҫӗ. Ухсай пирки вара ҫапла ка-
лани пачах та ҫителӗксӗр, у н ӑ н поэзийӗн тӗп пал-
лисене уҫса параймасть. Колорит тени вӑл ҫиелте 
вырт^кан япала, ҫыннӑн тулаш сӑн сӑпатне, у н ӑ н 
тумӗпе кил-ҫуртне, апат-ҫимӗҫне, хӑшпӗр йӑлисене 
ҫырса панипех ҫырлахать. Ухсай сӑввисенче вара 
эпир колорит ҫеҫ мар куратпӑр, у н ӑ н кашни йӗр-
к и , кашни сӑнарӗ чӑн-чӑн чӑвашӑн, физикӑри пек 
каласан^ кашни элементарлӑ пайӗ чӑвашла, ч ӑ -
вашлӑх тени кунта ӑшчиккинче выртать, произ
ведении содержанийӗпе форминче те палӑрать. 

А с ӑ н н ӑ поэмӑсем Ухсай пултарулӑхӗ юлашки 
ҫулсенче тата ҫӳллӗрех пусӑма ҫӗкленни ҫинчен, 
вӑл философлллӗ лирика енне сулӑнни ҫинчен 
калаҫҫӗ. Ассоциаци ӑсталӑхӗ, У х с а й ӑ н халиччен 
те вӑйлӑ пулнӑскер, к у произведенисенче тата 
хытӑрах сисӗнет. Х у ш ӑ р а н пӗр-пӗр поэт нихаш 
енчен те пӗр йӗркене килмен япаласене те, сӑмах-
ран, лашапа чернил кӗленчине те, пӗрле ҫ ы х ӑ н -
тарма пултарать. Кунта унашкал ҫыхӑнусем ҫин-
чен сӑмах пымасть. Ч ӑ н пурнӑҫра куҫа курӑнсах 
кайман ҫыхӑнусене тӗпчесе тупасси, ҫутҫанталӑк-
па обществӑри пулӑмсен объективлӑ сӑлтавӗсене 
уҫса парасси ҫинчен калас пулать. 

Ухсай дас-часах_ ҫутҫантал ӑкпа ҫынна, ҫынпа 
чӗрчуна, ҫынпа халӑха, ҫынпа обществӑна пӗр-
лештерме тӑрӑшать. Паллӑ ӗнтӗ, иртнӗ вӑхӑтсен-
че эксплуататорла обществӑсенче, ҫав ҫыхӑнусем 
хавшанӑ е татӑлнӑ п у л н ӑ , пуҫпулса тӑракан 
классем ҫынна обществӑна хирӗҫ, ҫавӑн пекех 
ҫутҫанталӑка та хирӗҫ тӑратма пайтах тӑрмашнӑ. 
Тӗслӗхрен, акӑ, христиансен тӗнӗ пӗлӗтпе ҫӗре 
яланах пӗр-пӗринпе хирӗҫле япалаеем тесе шут-
ланӑ. Христиансен чиркӗвӗ Еӗрентнӗ тӑрӑх, ҫӗр 
вӑл тасамарлӑхпа ҫылӑх вырӑнӗ, пӗлӗт ҫинче вара 



таса сывлӑш, унта пирӗштисем, ҫылӑхсӑр чунсем 
пурӑнаҫҫӗ. Ухсай вара пӗлӗтпе ҫӗре ҫывӑхлатма, 
вӗсем хушшинче пӗрпеклӗхсем тупма тӑрӑшать. 
К у вӑл космос ӗмӗрӗнче кирлех пулмалла. 

Кӗнекене тӗплӗн вуласа тухсан, унта хальхи 
тапхӑрти Ухсай поэзийӗн ытти уйрӑмлӑхӗсене те 
курма пулать, вӗсем пирӗн идеологипе, пирӗн са-
манари ч и гуманистла вӗрентӳпе уйрӑлми ҫ ы х ӑ н -
н ӑ . Ҫака ӗнтӗ кӗнеке пахалӑхне ӳстерет, питех те 
талантлӑ та оригиналлӑ сӑвӑҫӑн асамлӑ поэзийӗ-
пе паллаштарать. 

